
និយាមសិក្សាស្នូលរួមរបស់រដ្ឋ

“…អ្វីដែលសិស្សត្រូវចេះ និងអាចធ្វើកើត”
នៅថ្ងៃទី 2 ខែសីហា ឆ្នាំ 2010, គណៈ​គ្រប់​គ្រង​ការ​អប់​រំ​រដ្ឋ​កាលី​ហ្វ័រ​នីញ៉ា (the California State Board of Education - SBE ) បានបោះឆ្នោតជាឯកឆន្ទដើម្បីទទួល យកនូវនិយាម​សិក្សា​​ថ្មីសម្រាប់មុខវិជ្ជាគណិតសាស្រ្ត និង​អក្សរ​សិល្ប៍​ អង់​គ្លេស​។ និយាមសិក្សាថ្មីមានភាពប្រាកដប្រជា សំអាងលើ​លទ្ធផល​ការសិក្សា​ស្រាវជ្រាវ និងត្រូវ​បាន​រចនា​សម្រាប់​រៀបចំ​សិស្ស​គ្រប់​រូប សម្រាប់​ភាព​ជោគ​ជ័យ​ចំពោះ​ការ​សិក្សា​នៅ​មហា​វិទ្យា​ល័យ និងក្នុងវិស័យការងារ ។ និយាម​សិក្សា​នេះ​ ត្រូវបាន​រៀប​ចំ​លើ​ចំណុច​គោលជាលក្ខណៈ​អន្តរ​ជាតិ ដើម្បី​ធានាបាន​ថា សិស្ស​របស់​យើងអាចមានសមត្ថភាព​ក្នុង​ការ​​ប្រកួត​ប្រជែង​ជា​មួយ​នឹង​សិស្ស​ដទៃ​នៅ​ជុំវិញ​ពិភព​លោក​បាន ។

និយាមសិក្សាស្នូលរួម
ក្នុងឆ្នាំ 2009 ក្រុមប្រឹក្សាមន្ត្រីប្រធានសាលារដ្ឋ (Council of Chief State School Officers- CCSSO) និង សមាគមជាតិ​អភិបាលរដ្ឋលើការអនុវត្តន៍ល្អ (National​ Governors Association Center for Best Practices - NGA) បាន​ប្តេជ្ញា​ចិត្តក្នុង ការបង្កើតនូវសំណុំនិយាមសិក្សាដែលអាច​ជួយរៀប ចំសិស្ស​ដើម្បីឲ្យ បាន​ទទួល​ភាព​ជោគ​ជ័យ​ចំពោះ​ការ​សិក្សា​នៅ​មហា​វិទ្យាល័យ និង វិស័យការងារ ។ ជំហានដំបូង​ក្នុងដំណើរ​ការនេះគឺជា​ការបង្កើតនូវ និយាមសិក្សា សំរាប់​ការ​សិក្សា​នៅមហា​វិទ្យាល័យ និង ត្រៀម​ខ្លួនរួចរាល់​សំរាប់វិស័យ​ការងារ ។ ក្រោយ​មក​​អ្វីៗ​ទាំង​នេះ បានក្លាយ ទៅ​ជា​មូល​ដ្ឋាន​គ្រឹះ​សម្រាប់បង្កើតនូវ និយាម​សិក្សា​ស្នូលរួមរបស់រដ្ឋ (Common Core State Standards - CCSS) ។
កិច្ចផ្តួចផ្តើមគំនិតចំពោះនិយាមសិក្សាស្នូលរួមរបស់រដ្ឋ គឺជា​ការ​​ស្ម័គ្រចិត្ត​​ ជាកិច្ចខិតខំដែលដឹកនាំដោយរដ្ឋ ដែលសម្រប​សម្រួល​ដោយ CCSSO និង NGA ដើម្បីបង្កើតបាននូវនិយាម​សិក្សា​ដែល មានភាពច្បាស់លាស់ និងត្រូវគ្នា ។ ក្រុមមាតាបិតា គ្រូអប់​រំ ជំនាញ​​ការខ្លឹមសារមេរៀនតាមមុខវិជ្ជា អ្នកសិក្សាស្រាវ​ជ្រាវ អង្គ​ការ​ជាតិ និងសហគមន៍មកពីរដ្ឋចំនួនសែសិបប្រាំបី ដែន​ដី​ក្រៅ​ចំនួន​ពីរ និង ស្រុកកូឡុមប៊ី​យ៉ា (District of Columbia) សុទ្ធ​តែ​បានចូលរួមក្នុងការបង្កើតនិយាមសិក្សានេះ ។ 

CCSS ត្រូវបានបង្កើតឡើងសម្រាប់ មុខវិជ្ជាអក្សរសិល្ប៍អង់គ្លេស និងមុខវិជ្ជាគណិតសាស្រ្ត ចាប់ពីថ្នាក់មតេយ្យ ដល់ថ្នាក់ទីដប់   ពីរ ។ និយាមសិក្សាទាំងនេះ ត្រូវបានកសាងឡើងចេញពី​និយាម​​ សិក្សារដ្ឋដែលល្អបំផុត  ចេញពីបទពិសោធន៍របស់​គ្រូៗ ចេញ​​ពី​​អ្នក​ជំនាញលើខ្លឹមសារមេរៀនតាមមុខវិជ្ជា និង​អ្នកប្រាជ្ញល្បីៗ 
ព្រមទាំងចម្លើយត្រឡប់ពី​សា​ធារ​ណៈ​ជនទូទៅ ។ 

រដ្ឋកាលីហ្វ័រនីញ៉ា និងស្នូលសិក្សា
សេចក្តីព្រាងច្បាប់ទី 1 របស់ព្រឹទ្ធិសភាចេញពីការប្រជុំ​វិសា​មញ្ញ លើកទីប្រាំ (SB X5 1) បានបង្កើតបាននូវ​គណៈ​កម្មា​ធិការនិយាមខ្លឹមសារការសិក្សា (Academic Content Standards Commission - ACSC) ដើម្បីជួយ​រៀបចំនូវ​និយាមខ្លឹមសារការសិក្សា​ចំពោះមុខវិជ្ជា​ អក្សរសិល្ប៍​អង់គ្លេស និង​មុខវិជ្ជាគណិតសាស្រ្ត ។ យ៉ាង​ហោច​ណាស់​ ចំនួន 85 ភាគរយនៃនិយាមសិក្សា​នេះ​ត្រូវ​មានរួមបញ្ចូលនូវ CCSS ដែលមានរហូតដល់ទៅ 15 ភាគរយ​នៃសម្ភារៈសិក្សាបន្ថែម ត្រូវបានចេញជាអនុសាសន៍​ដោយ​គណៈកម្មាធិការនេះ ។ SB X5 1 បានចែងថា រដ្ឋកាលីហ្វ័រ​នីញ៉ា​ត្រូវតែ ៖
ធានាឲ្យបានចំពោះភាពហ្មត់ចត់នៃនិយាមខ្លឹមសារ​ការ​សិក្សាស្តីអំពីមុខវិជ្ជាមេរៀន ការអាន ការសរសេរ​ និង​គណិតសាស្រ្ត​ កម្មវិធីសិក្សារបស់រដ្ឋ ព្រមទាំង​ការ​វាយ​តម្លៃ ថាត្រូវបានយកមកប្រើប្រាស់ ដើម្បី​ឲ្យ​សិស្ស​ទាំង​អស់ដែលរៀនចប់វិទ្យាល័យបានទទួល​ការរៀប​ចំ​ខ្លួន​រួច​រាល់សម្រាប់ចូលរៀននៅមហាវិទ្យាល័យ និងវិស័យ​ការ​ងារ ដោយការបង្កើតនូវដំណើរការ​ដើម្បី​ប្រើនិយាម​សិក្សា​ថ្មី អាស្រ័យលើគំនិតផ្តួចផ្តើមនៃ​និយាមសិក្សា​ស្នូល​របស់​រដ្ឋ ។
ក្នុងពេលជាមួយគ្នា SB X5 1 ជាឯកសារតម្រង់ទិសចំពោះ SBE ត្រូវឲ្យទទួលយក ឬទាត់ចោលនូវអនុសាសន៍របស់ ACSC ឲ្យបានក្នុងថ្ងៃទី 2 ខែសីហា ឆ្នាំ 2010 ។
ការប្រជុំ ACSC ត្រូវបានកោះហៅក្នុងអំឡុងពេលរដូវក្តៅ​ឆ្នាំ 2010 ដើម្បីវាយតម្លៃ CCSS ចំពោះភាពហ្មត់ចត់ និង​ការ​ធ្វើ​ឲ្យ​ត្រូវ​តាមនិយាមសិក្សារបស់រដ្ឋកាលីហ្វ័រនីញ៉ា ។ គេអាច បញ្ចូល​​ពាក្យ ឃ្លា និងជ្រើសរើសនិយាមសិក្សារបស់រដ្ឋ​កាលីហ្វ័រនីញ៉ា នៅក្នុងការប្រជុំទាំងមូល ដើម្បីរក្សាបាននូវការ​រំពឹងទុកដ៏ខ្ពង់ខ្ពស់​ចំពោះសិស្ស ។ 

នៅថ្ងៃទី 15 ខែកក្កដា ឆ្នាំ 2010 គណៈកម្មាធិការនេះបានផ្តល់​អនុសាសន៍ឲ្យ SBE ទទួលយក CCSS តាមការកែប្រែយកមក​អនុវត្តន៍ ។ SBE បានបោះឆ្នោតជាឯកឆន្ទទទួលយកអនុសាសន៍​របស់ ACSC នៅថ្ងៃទី 2 ខែសីហា ឆ្នាំ 2010 ។ 

អក្សរសិល្ប៍អង់គ្លេសសម្រាប់វិទ្យាល័យនៃ CCSS

CCSS សម្រាប់មុខវិជ្ជាអក្សរសិល្ប៍អង់គ្លេស ត្រូវបានបំបែកចេញ​ជាបួនបណ្តុំមេរៀនសិក្សា ជាអាទិ៍ ៖ ការអាន ការសរសេរ ការ​និយាយ និងការស្តាប់ ព្រមទាំងភាសា ។ និយាមសិក្សា ត្រូវ​បាន​រៀប​​ចំ​ទៅតាមកម្រិតថ្នាក់ សម្រាប់ថ្នាក់មតេយ្យ ដល់ថ្នាក់ទី​ប្រាំបី និងតាមវិសាលគមថ្នាក់ សម្រាប់វិទ្យាល័យ ។ 

សម្រាប់ថ្នាក់មតេយ្យ ដល់ថ្នាក់ទីប្រាំ និយាមសិក្សាលើ​មុខ​វិជ្ជា​ការអាន មានរួមបញ្ចូលនូវបំណិនជាមូលដ្ឋានគ្រឹះ ដែលជួយ​ដល់​ការយល់របស់សិស្ស និងចំណេះដឹងសម្រាប់ធ្វើការ​នៃ​ទស្សនៈ​អក្សរ គោលការអក្ខរក្រម និងភាពទូទៅជា​មូលដ្ឋាន​ផ្សេង​​ទៀត​នៃភាសាអង់គ្លេស ។
និយាមសិក្សាសម្រាប់មុខវិជ្ជាអក្សរសាស្រ្តចំពោះការសិក្សា​ប្រវត្តិ​សាស្រ្ត/សង្គម វិទ្យាសាស្រ្ត និងមុខវិជ្ជាបច្ចេកទេស មានផ្តល់​ជូន​​នូវ​ភាព​ជាក់​លាក់​បន្ថែមអំពីការប្រើនិយាមសិក្សាចំពោះ​ការអាន និងការ​សរសេរ លើខ្លឹមសារតាមមុខវិជ្ជា ។
នៅតាមកម្រិតថ្នាក់ និងវិសាលគមថ្នាក់នីមួយៗ បណ្តុំមុខវិជ្ជា​ការអានមានរួមបញ្ចូលនូវនិយាមសិក្សាសម្រាប់អក្សរសាស្រ្ត និងអត្ថបទជាព័ត៌មាន ។ អក្សរសាស្រ្ត មានហ៊ុំព័ទ្ធទៅដោយ​វិសាល​ភាពវប្បធម៌ យុគសម័យ និង​បែបនៃការសរសេរ (ឧ. រឿង រឿងប្រជាប្រីយ មនោវិក័ត រឿងប្រឌិតប្រាកដនិយម វិនាដកម្ម កំណាព្យ)។ ​អត្ថបទ​ជាព័ត៌មាន មានរួមបញ្ចូលនូវជីវប្រវត្តិ និង​ស្វ័យជីវប្រវត្តិ ការសរសេរ​អំពី​ប្រវត្តិសាស្រ្ត-វិទ្យាសាស្រ្ត​សង្គម វិទ្យាសាស្រ្ត និងសិល្បៈ​ អត្ថបទបច្ចេកទេស និង​ប្រភព​ព័ត៌​មាន​​ជាឌីជិថល ។ 
និយាមសិក្សាមុខវិជ្ជាការសរសេរ តម្រូវឲ្យសិស្សសរសេរ​អត្ថ​បទតាមគោលបំណងផ្សេងៗ និងដើម្បីប្រើបច្ចេកទេស សម្រាប់​ផលិត និងបោះពុម្ពផ្សាយកិច្ចការសរសេររបស់ខ្លួន ។ សិស្សត្រូវរំពឹងថានឹងបានសរសេរអត្ថបទតាមបែបផ្សេងៗ ដើម្បីកសាងនូវបំណិនជាច្រើនឲ្យមានភាពស្ទាត់ជំនាញ និងចេះយកវាទៅប្រើប្រាស់ ។ 

ការចេះវាក្យស័ព្ទ និងការអនុវត្តន៍ប្រើវាក្យស័ព្ទ ត្រូវមានភាព​ជាប់ទាក់ទិនគ្នាពេញទាំងបណ្តុំមុខវិជ្ជាទាំងបួន ដែលឆ្លុះ​បញ្ចាំង​ឲ្យឃើញនូវលទ្ធផលការសិក្សាស្រាវជ្រាវ ពីវិធីដែល​សិស្ស​អាចរៀនពាក្យថ្មីបានល្អប្រសើរបំផុត ។ ទាំងមុខវិជ្ជាការ​សរសេរ និងការសន្ទនាគ្នាជារូមអំពីប្រធានបទ និងអត្ថបទ តាម​កម្រិត​ថ្នាក់ ជួយផ្តល់ឱកាសឲ្យសិស្សបានអនុវត្តការប្រើ​វាក្យស័ព្ទថ្មីៗ ។
សិស្សនឹងបានរៀនបញ្ចេញគំនិតយោបល់ រៀនធ្វើការ​រួមគ្នា និង​រៀន​ស្តាប់​ដោយយកចិត្តទុកដាក់ ក្នុងការធ្វើ​សមាហ​រណ​កម្ម និង​វាយតម្លៃព័ត៌មាន ។ បំណិននានាមិនត្រូវឲ្យ​សិស្ស​រៀន​ដាច់ៗ​ពីមុខវិជ្ជាដទៃឡើយ តែគឺជាប់គ្នាជាមួយ​នឹងការអាន និង​ការ​វិភាគអត្ថបទ ព្រមទាំងប្រធានបទ​តាមកម្រិត​ថ្នាក់ ។ បច្ចេក​ទេសត្រូវបានយកមកប្រើ សម្រាប់ប្រមូល និង​បង្ហាញ​ព័ត៌មាន ។
គណិតសាស្រ្ត-ការគូសបង្ហាញសំខាន់ៗនៃ CCSS

និយាមសិក្សាមុខវិជ្ជាគណិតសាស្រ្តសម្រាប់ថ្នាក់មតេយ្យ​ដល់​ថ្នាក់ទីប្រាំបី ត្រូវបានរៀបចំដោយវិស័យមុខវិជ្ជា ។ សិស្ស​ថ្នាក់​មតេយ្យ ដល់ថ្នាក់ទីប្រាំ ត្រូវបានគេរំពឹងថានឹងចេះស្ទាត់​អំពី​ចំនួនគត់ក្បួននព្វន្ត (ការបូក ការដក ការគុណ និងការ​ចែក) និងបានអភិវឌ្ឈន៍នូវការយល់ដឹងអំពីទស្សនៈ​ដ៏ខ្លាំង​ ព្រម​ទាំង​បំណិនជាទម្រង់ការ ជាមួយនឹងប្រភាគ – ដែលជា​មូលដ្ឋាន​គ្រឹះ​ដ៏សំខាន់​សម្រាប់ការរៀនពិជគណិត ។ និយាម​សិក្សា សម្រាប់​​​ថ្នាក់ទីប្រាំមួយ និងថ្នាក់ទីប្រាំពីរ មានបន្លាយរហូតដល់​ការ​រៀន​ប្រភាគ និងការបង្កើតទស្សនៈ ដូច​ជាចំនួនសនទាន និង​ទំនាក់ទំនងសមមាត្រ ។
CCSS មានភាពស្របជាមួយនឹងគោលបំណង ដែលនិយាយថា​សិស្សទាំងអស់ នឹងបានទទួលជោគជ័យក្នុងការរៀនពិជគណិត 1 ។ ចំពោះសិស្សណាដែលចេះស្ទាត់នូវខ្លឹមសារមេរៀន និង​បំណិន​ រហូតដល់ថ្នាក់ទីប្រាំពីរ នឹងមានការត្រៀមខ្លួនបានល្អ​ប្រសើរ សម្រាប់ការសិក្សាពិជគណិតថ្នាក់ទីប្រាំបី ។ ការកត់​សម្គាល់​ថាសិស្សទាំងអស់ត្រូវតែបន្តការសិក្សារបស់ខ្លួនចំពោះ​មុខវិជ្ជាគណិតសាស្រ្ត CCSS នឹងធ្វើឲ្យសិស្សធ្វើដំណើរទៅមុខ​ជាមួយ​នឹងនិយាមសិក្សាថ្នាក់ទីប្រាំបី ដែលជួយរៀបចំពួកគេ​សម្រាប់​​សិក្សាគណិតកម្រិតខ្ពស់ ដោយរួមទាំងពិជគណិត 1 ផង​ដែរ ។ 

និយាមសិក្សានៅវិទ្យាល័យ រកឃើញថា គណិត​សាស្រ្ត គឺជា​មុខវិជ្ជាមួយដែលសិស្សទាំងអស់ត្រូវខំសិក្សា ដើម្បីត្រៀមខ្លួន​ចូល​រៀននៅមហាវិទ្យាល័យ និងចូលរួមក្នុងវិស័យការងារ ។ និយាម​សិក្សានេះ ត្រូវបានរៀបចំតាមប្រភេទទស្សនៈ ជាអាទិ៍ ៖ ចំនួន និងបរិមាណ ពិជគណិត ប្រភាគ ម៉ូដែល ធរណីមាត្រ​សាស្រ្ត ព្រម​ទាំង​ស្ថិតិ និងប្រូបាប ។ លើសពីនេះ CCSS មានរួម​បញ្ចូល​នូវបទដ្ឋានការសិក្សាសម្រាប់ពិជគណិត 1 គណនាអត្យាណូ (calculus) ព្រមទាំង ប្រូបាបប៊ីលីតេក្នុងកម្រិតខ្ពស់ និងស្ថិតិ ។ 
ឆ្លងតាមកម្រិតថ្នាក់ និងខ្លឹមសារតាមមុខវិជ្ជាសិក្សា CCSS ត្រូវ​បាន​រៀបចំឡើង ដើម្បីធ្វើឲ្យមានលំនឹងនូវការអភិវឌ្ឈន៍ការយល់​ដឹង​អំពី​ទស្សនៈ ជាមួយនឹងការបានទទួលនូវបំណិនជាទម្រង់  ការ ។  សាលារំពឹងទុកថា សិស្សទាំងអស់នឹងបាន​ប្រើប្រាស់​ការគិត​ដោយប្រើវិធីបែបគណិតសាស្រ្ត ចំពោះបញ្ហា និងការ​ប្រឈម​​ពិត​ក្នុងការរស់នៅ ចេះរៀបចំគំនិតអះអាង​បែប​គណិតសាស្រ្ត និងមានភាពត្រឹមត្រូវ​ចំពោះការទំនាក់ទំនង ដោយប្រើគណិត​សាស្រ្តរបស់ពួកគេ ។

ជំហានបន្ទាប់
បើទោះបីជា និយាមសិក្សាឆ្នាំ 1997 របស់រដ្ឋ​កាលី​ហ្វ័រនី​ញ៉ា​សម្រាប់មុខវិជ្ជាអក្សរសិល្ប៍អង់គ្លេស និងមុខវិជ្ជា គណិតសាស្រ្ត មានភាពស្រដៀងគ្នាជាច្រើន ចំពោះខ្លឹម​សារ និងការរៀបចំនៃ CCSS ថ្មីក៏ដោយ ក៏ត្រូវចំណាយ​ពេលបីបួនឆ្នាំដែរ ដើម្បីអនុវត្តនិយាមសិក្សាថ្មីនេះ ។ ផែន​ការ​អនុវត្តប្រព័ន្ធ CCSS មាននៅក្នុងទំព័រវ៉ិបរបស់ CDE CCSS តាមរយៈអាសយដ្ឋាន http://www.cde.ca.gov/re/cc/documents/ccssimpsysplanforcaoct2012.doc (9MB) គឺជាឯកសាររស់ ដែលកំណត់រកឃើញនូវដំណាក់ការចម្បងៗ ព្រមទាំង​សកម្មភាពក្នុងការអនុវត្តន៍ CCSS ទូទាំងប្រព័ន្ធអប់រំ​របស់រដ្ឋកាលីហ្វ័រនីញ៉ា ។ [image: image2.jpg]

